
 

 

 

 

 

 

 

 

 

 

Ko ha fakahinohino ki he lēsisita ‘i he ‘initanetí ki he 

Pacific Access Category ma‘á e kakai tangata‘i/fefine‘i 

fonua ‘o Fisi mo Tongá 

Ko e Pacific Access Category ko ha kalasi ia ‘o e visá kuo fuoloa ‘a hono ngāue‘aki maí ‘o malava 

ai ‘a e kakai meí he Pasifikí ke nau hoko ko e kau nofo fonua ‘i Nu‘u Sila. ‘Oku fakalele ia ‘o fou 

‘i ha pāloti fakata‘u. 

 
Ko e fakahinohinó ni ‘oku kau ai ‘a e fakahinohino fakahokohoko ki hono fakafonu ‘o e foomu 

lēsisitá ‘i he ‘initanetí. 

 
Kapau ‘oku ‘i ai ha‘o ngaai fehu‘i, telefoni mai kiate kimautolu ‘i he: 

• +676 6853977 kapau ko ho‘o telefoni mai mei Tonga pe fetu‘utaki ki he 

INZnukualofa@mbie.govt.nz 

• +64 9 914 400 kapau ko ho‘o telefoni mai mei Fisi (pe ko ha feitu‘u kehe ‘i tu‘a mei 

Nu‘u Sila) pe fetu‘utaki ki he INZSuva@mbie.govt.nz 

• 0508 558 855 kapau ‘okú ke ‘i Nu‘u Sila. 

 
 

Kimu‘a peá ke toki kamatá 
 

Kuo pau ke ke ‘i he vaha‘a ‘o e ta‘u motu‘a ko e ta‘u 18 ki he 45 ke ke hoko ko e tokotaha 

lēsisita tefitó (principal registrant) koe. 

 
Te ke lava ‘o lēsisita pē ‘iate koe, pe ‘e lava ‘e ha mēmipa ‘o ho fāmilí pe ko hao kaungāme‘a ‘o 

fakahoko ho‘o lēsisitá ma‘á u. 

 
Kuo pau ke fakakau kātoa ‘a e ngaahi mēmipa ‘o ho fāmilí (hoa/fānau) ‘i ho‘o lēsisitá. Kapau 

‘oku ‘i ai hao hoa pe ko ha‘o tama ‘oku ‘i ai ha‘á ne visa pe kuó ne ‘osi tohi kole ki ha‘á ne visa 

Nu‘u Sila ‘o makatu‘unga ‘i he‘ene kāinga mo koé, kuo pau foki ke fakakau mo ia. 

Totongí 
 

Ko e totongi lēsisitá ko e NZD $85 ki he fuofua ta‘u ‘o ho‘o lēsisitá, pea NZD $35 kapau na‘á ke 

‘osi lēsisita ‘i ha toho ‘o ha pāloti kimu‘a ange. 

 
‘E fiema‘u ha‘o kaati pa‘anga (debit) pe fakamo‘ua (credit) ko e Visa pe Mastercard ke 

totongi‘aki ‘eni ‘i he taimi te ke lēsisita ai ‘i he ‘initanetí. 

 
Sitepu 1. Lomi‘i ‘a e tao ‘oku hanga ki laló (drop-down arrow) pea fili ‘a e 

fonua ‘okú ke tangata‘i/fefine‘i fonua aí (country of citizenship). Lomi‘i ‘a 

e ‘next’ (hoko atu). 
 

 

 

Sitepu 2. Fili ‘a e fa ‘ahinga visa ‘okú ke lēsisita atu ki aí pea mo hai ‘okú 

ne fakafonu ‘a e foomu ko ‘ení 
 

Kuo pau ko ha tangata‘i/fefine‘i fonua koe ‘o Fisi, Tonga, Tuvalu pe Kilipati ke ke lēsisita ki he 

Pacific Access Category. 

Sitepu 3. Fakahā mai pe ko hai ‘okú ne fakafonu ‘a e foomu ko ‘ení 

Kapau ko koe pē ‘okú ke fakahoko ‘ení, ko koe leva ia ‘a e tokotaha lēsisita tefitó. 

 
Kapau ‘oku fakafonu ‘eni ‘e ha tokotaha kehe ma‘á u, ‘o hangē ko ha Licensed Immigration 

Adviser, ‘e fiema‘u atu ke nau fakahū honau ngaahi fakaikiikí, kau ai ‘a honau fika laisení mo e 

fa‘ahinga ‘o e laisení. 
 

 
Ki he kakai kehe, hangē ko e kau loea pe ngaahi mēmipa ‘o e fāmilí ‘oku nau lava ‘o ‘oatu ha 

fale‘i ki he fefolau‘akí pe tokoni atu ‘o ‘ikai ma‘u ki ai ha laiseni, ‘e kole atu ke nau fakatonuki ‘a 

e ‘uhinga ‘oku kaunga atu kiate kinautolú pea mo fakafonu honau ngaahi fakaikiikí. 

Sitepu 4. Ngaahi fakaikiiki ki he tokotaha lēsisita tefitó 

 
‘I he konga ko ia ‘oku ‘eke atu ai ‘a e ngaahi fakaikiiki ki he tokotaha lēsisita tefitó, kātaki ‘o 

taipe‘i ho hingoa fakafāmilí mo ho ngaahi hingoa ‘uluakí ‘o hangē pē ko ia ‘oku hā ‘i ho‘o 

paasipootí pe tohi ta‘ú. ‘I he ngaahi tao ‘oku hanga ki laló, fakafonu mei ai ho ‘aho fā‘ele‘í. 

Ko koé, ‘i ho tu‘unga ko e tokotaha lēsisita tefitó kuo pau ke ke ‘i he vaha‘a ta‘u motu‘a ko e 

ta‘u 18 mo e 45 ‘i he ‘aho ‘oku tāpuni ai ‘a e lēsisitá. 

Sitepu 5. Fili ‘a e tu‘unga tangata pe fefine pe kehe (gender) ‘okú ne 

fakamatala‘i lelei taha ‘a e tokotaha lēsisita tefitó. 

 

 

Sitepu 6. Fili ‘a e tu‘unga nofo mali (marital status) ‘okú ne fakamatala‘i 

lelei taha ‘a e tu‘unga ‘okú ke ‘i aí. 

Sitepu 7. Fili ‘a e fonua ‘okú ke tangata‘i/fefine‘i fonua aí, feitu‘u na‘e 

fanau‘i ai koé, pea mo e fonua ‘okú ke lolotonga nofo aí. ‘E lava pē ko e 

fonua tatau pē ‘eni ka ‘e lava pē ke nau kehekehe. 
 

 
 

Ko e kakai tangata‘i/fefine‘i fonua pē ‘o Fisi, Tonga, Tuvalu mo Kilipatí ‘e lava ke nau fakahū ha 

lēsisita ki he Pacific Access Category. 

Sitepu 8. Tukuhake (upload) ha tatau ‘o ho tohi ta‘ú (birth certificate) 

‘aki ‘a ho‘o lomi‘i ‘a e faka‘ilonga ‘Choose File’ (Fili ‘a e Failé) ke fakaava 

ho‘o ngaahi failé pea kumi ai ‘a ho tohi ta‘ú. ‘E tauhi ‘a e failé ‘i he‘emau 

tauhi‘anga fakamatalá – pea ‘e hā ai ‘a e hingoa ‘o e failé. 
 

Ko ha fa‘ahinga me‘a fakapepa ‘oku fiema‘u ke tauhi ia ‘i he founga PDF, JPEG, JPG, GIF pe PNG 

pea kuo pau ke si‘i hifo ‘i he mekapaita ‘e 2 (2MB) ‘a hono lahí takitaha. 

 
Kapau ‘e ‘i ai ha‘o fehalaaki, ‘e lava ke ke lomi‘i ‘a e ‘Remove this file’ (To‘o ‘a e faile ko ‘ení). 

Sitepu 9. ‘Omai ho ngaahi fakaikiiki ki he fetu‘utakí (contact details) 

koe‘uhí ke mau fetu‘utaki atu ai kiate koe. 

Sitepu 10. Lomi‘i ‘a e tao hanga hifo ki laló ke fili ‘a e fonua ‘o ho‘o kouti 

telefoni fakavaha‘apule‘angá (international calling code). Pea fakahū ‘a 

ho‘o fika telefoni to‘oto‘ó ‘i he konga ‘atā ‘oku hoko atu ki aí. Te ke lava 

foki ‘o ‘omai ha fika telefoni laine, ka ‘oku ‘ikai pau ia ke fakahoko ‘eni. 

 

 

Sitepu 11. Fakahū ho tu‘asila ‘īmeilí. 

Sitepu 12. Kapau ‘okú ke fiema‘u ke mau fetu‘utaki ki ha tokotaha kehe 

fekau‘aki mo ho‘o lēsisitá kae ‘ikai fetu‘utaki fakahangatonu atu kiate 

koe, fakahū hono fakaikiikí ‘i heni. 

Sitepu 13. Ko e konga hono hokó ‘oku fekau‘aki ia mo e ngaahi fakaikiiki 

ki he fāmilí. ‘Oku mahu‘inga ‘eni kapau te ke tohi kole ke ‘ave ha taha 

mo koe. Kapau ‘e ola lelei ‘a ho‘o kau ki he lulú, ko e kakai pē na‘á ke 

fakakau ‘i hení ‘e toki lava ke nau tohi kole fakataha mo koe ki ha visa. 

Ko e lelei tahá ke ke fakahā kotoa ‘i heni ‘a e kotoa ‘o e mēmipa ‘o ho 

fāmilí (hoá/fānau ‘oku nau fakafalala atú). Kapau ‘e ‘ikai te ke fakahoko 

‘eni, ‘e ala uesia ‘i heni ‘a ho‘o ‘atā atu ki ha visá. 
 

‘Oku totonu ke ke vakai‘i ‘a e founga ‘o ‘emau faka‘uhinga ki he ngaahi founga ‘o e ma‘u hoá 

(partnerships) ‘i heni: 

https://www.immigration.govt.nz/new-zealand-visas/apply-for-a-visa/tools-and- 

information/support-family/partnership 
 

‘Oku faka‘uhinga‘i atu ‘a e fānau ‘oku nau kei fakafalala atú (dependent children) ‘i heni: 

https://www.immigration.govt.nz/new-zealand-visas/apply-for-a-visa/tools-and- 

information/support-family/dependent-children 
 

Kapau ‘okú ke lēsisita ko ha tokotaha koe ‘oku ta‘emali (single) ‘o ‘ikai hao hoa pe fānau ‘oku 

fakafalala atu, ‘oku fiema‘u ia ke ke fakapapau‘i ia ‘aki ‘a e “No” (‘Ikai) ‘i heni. 
 
 

 
Kapau ‘okú ke fakakau ha ni‘ihi kehe ‘i ho‘o lēsisitá, fakahū ‘a honau ngaahi fakaikiikí ‘i heni. Fili 

‘a e anga ‘o ‘enau felāve‘i mo koé ‘o tatau pē pe ko ho hoá ia, hao foha pe ‘ōfefine. Fakahū ‘a 

honau hingoá ke tatau pē mo ia ‘i he ‘enau paasipootí, pe ‘i honau tohi ta‘ú kapau ‘oku ‘ikai 

ha‘a nau paasipooti. 

Sitepu 14. Kātaki ‘o tukuhake ‘a honau ngaahi tohi ta‘ú ‘aki ‘a ho‘o lomi‘i 

‘a e ‘Choose file’ 
 

Hangē pē ko ia na‘e fakahoko ki he tohi ta‘u pē ‘a ‘aú, ‘e fiema‘u foki mo honau ngaahi tohi 

ta‘ú ke ‘i he founga faile PDF, JPEG, JPG, GIF pe PNG pea si‘i hifo ‘i he mekapaiti ‘e 2 (2 MB) ‘a e 

faile takitaha. 
 

Te ke lava ‘o tānaki atu mo ha ngaahi mēmipa kehe ‘o ho fāmilí ‘aki ‘a ho‘o lomi‘i ‘a e ‘Add 

family member’ (Tānaki atu ha mēmipa ‘o ho fāmilí) pea mo hono fakafonu ‘a honau ngaahi 

fakaikiikí. ‘E lava ke ke tānaki ‘o a‘u hake ki he mēmipa ‘e toko 15 ‘i he konga ko ‘ení. 

Kapau ‘e fiema‘u ke ke tānaki ha kau fakafalala atu ‘oku laka hake ‘i he toko 15, kuo pau ke ke 

tukuhake ha ngaahi pepa ‘oku hā ai ‘a honau ngaahi fakaikiikí ‘i he konga ko e ‘Upload 

supporting documents’ (Tukuhake ha ngaahi pepa poupou). 

Sitepu 15. Lau ‘a e fakamatala ki he tauhi malu ‘o e fakamatalá (privacy 

statement) – pe ‘ai ha tokotaha ‘okú ke ‘ilo‘i ke ne lau atu ia kiate koe. 
 

‘Oku mahu‘inga ‘a ho ngaahi fakamatala fakafo‘ituituí. ‘Oku fakahā atu ‘e he fakamatala ki he 

tauhi malu ‘o e fakamatalá ‘a e founga ‘e tauhi ai ‘e he pule‘anga Nu‘u Silá ke fakapulipuli mo 

malu ‘a ho fakamatalá, pea mo e founga te ke lava ai ‘o fakatonutonu ‘a e fakamatala ‘oku mau 

tauhi fekau‘aki mo koé kapau ‘e fiema‘u. 

Sitepu 16. Faka‘osí, kataki ‘o vakai‘i fakalelei ‘a e tukupā fakalao ‘okú ke 

fakahoko mo e pule‘anga Nu‘u Silá. ‘I he taimi ‘okú ke fakahū ai ‘a ho‘o 

lēsisitá, ‘okú ke fakahā mai ai ko e ngaahi fakamatala ‘i laló ‘oku mo‘oni. 

Sitepu 17. Hili pē ‘a ho‘o fakafonu kotoa ‘a e ngaahi konga ‘oku fiema‘ú, 

kataki ‘o fakatonuki ‘a e puhá ke fakahú (submit) ‘a e foomú. 

Sitepu 18. ‘E tataki atu leva koe ki he konga ‘oku fakahoko ai ‘a e totongí. 

‘Oku mau tali fakatou‘osi ‘a e kaati pa‘anga pe fakamo‘ua ko e Visa mo e 

Mastercard, pea kuo pau ke ke fakahū ki loto ‘a e ngaahi fakaikiiki ki 

ho‘o kaatí. Te ke sio ki ha fekau ‘o fakapapau‘i atu kuo ‘osi fakahoko ‘eni. 
 

 

Hili ‘a e ‘aho ‘e tāpuni ai ‘a e lēsisitá, te mau vakai‘i ‘a e ngaahi lēsisita 
kotoa pē. ‘E ‘oatu ha ‘īmeili pe fekau ‘i he telefoní (text) ki he ngaahi 
fakaikiiki ki he fetu‘utakí na‘á ke ‘omaí ke fakapapau‘i atu kuo ‘osi tali ‘a 
ho‘o lēsisitá ke kau ‘i he lulu ‘o e pālotí. 

